
TÁ KAJ LEO HOLM JOHANNESEN VAR TANN STÓRI MAÐURIN 
Í dag eru 7 ár síðani løgtingsvalið 29. oktober í 2011. Tað var tað løgtigsvalið, 
tá Sambandsflokkurin, sum løgmansflokkurin, gekk 3,7 prosentstig fram til 24,7 
prosent. Kaj Leo Holm Johannesen setti met í persónligum atkvøðutali, 1.979. 
Sambandsflokkurin var í samgongu við Javnaðarflokkin, men longu í formansum­
farinum valkvøldið boðaði Kaj Leo Holm Johannesen frá, at hann hugsaði sær eina 
borgarliga samgongu saman við Fólkaflokkinum – og tað fekk hann. 

VÆLKOMIÐ LÍTLA BARN

Tann 4 oktober fingu Frida Gregersen 
og Gustav Hentze, eina dóttir. Hon 
vigaði 3910 gram og var 50 cm long.

Jógvan Poulsen, vanliga 
nevndur Eggin, andaðist 
á Sýnini í Miðvági, 25. 
oktobur, 91 ára gamal.

Hans Elias Tórgarð 
Joensen ættaður av 
Nesi, Eysturoy, andaðist 
í heiminum á Argjum 
25.oktober, 71 ára gamal.

Eilin Hentze Mid­
jord, ættað úr Skopun, 
búsitandi í Hoyvík, 
andaðist á Landssjúkr­
ahúsinum týsdagin, 
43 ára gomul.

Tórhild Kirke, 
Tórshavn, ættað av 
Tvøroyri, andaðist í 
heiminum mánadagin 22. 
oktobur, 84 ára gomul.

Sally Christiansen, fødd 
Nicolajsen, ættað úr 
Vestmanna, andaðist í 
heiminum í Hirtshals, 22. 
oktober, 76 ára gomul.

Solveig á Lava, Klaksvík, 
andaðist á Norðoya 
Røktarheimi hósdagin 
25. oktober 80 ára gomul.

Lotta Magnussen, 
ættað úr Hovi, andaðist 
á Sambýlinum Oman 
Hoydalar sunnudagin 21. 
okotobur, 95 ára gomul.

Asta Abrahamsen, 
ættað úr Oyndafirði, 
búsitandi í Klaksvík, 
andaðist á Klaksvíkar 
Sjúkrahúsi leygarmorg­
unin, 84 ára gomul.

ANDLÁTØssur Winthereig seksti
Hósdagin fyllir kendi fjølmiðlamaðurin Øssur Winthereig í Havn 60 ár

Øssur Winthereig gjørdist 
landskendur tá hann sum 
ungur journalistlesandi var 
í praktikk í gamla Sjónvarpi 
Føroya, sum legði til brots á 
fyrsta sinni í 1984. 

Vit kendu øll, sum starv­
aðust í Sjónvarpinum. Øssur 
gjørdist skjótt ein teirra, hó­
ast hann eisini okkurt skiftið 
var í útvarpinum.

Hóast uppvaksin í Havn, 
so er Øssur upprunaliga 
skopuningur, tí har varð 
hann føddur 1. november í 
1958. Men hann hevur eisini 
sínar røtur í Havn. Tí mamm­
an, Sigrid, var dóttir Ki Bøkj­
aran. Pápin, Arne Winther­
eig, var úr Skopun.

Tá Øssur var eini fimm 
ára gamal flytur familjan til 
Havnar, og tey bygdu undir 
Heygnum í Havn, har Øssur 
nú býr. Hann hevði tríggjar 
brøður, Niels, Kristian og 
Hans Gudmund, sum allir 
eru farnir.

Øssur var liðugur við 
journalistútbúgvingin frá 
Journalisthøjskolen í År­
hus í 1988 og kom í starv í 

sjónvarpinum. Eftir at hava 
starvast sum journlistur í 
nøkur ár, gjørdast hann í 
1999 tíðindaleiðari, og røkti 
hann starvið til 2008, tá 
bygnaðarbroyting førdu til, 
at hann mátti úr starvi.

Eitt skifti í nítiárunum 
gav Øssur út blaðið Føringin 
saman við Dánjali Højgaard. 
Hann búði tá í Keypmanna­
havn, og Føringurin var eitt 
blað, sum varð skrivað av 
føroyingum í útlegd til Før­
ingar í Danmark og í Før­
oyum. Blaðið kom út aðru 
hvørja viku.

Fyrsta blaðið kom út 
21. november í 1996, og tað 
síðsta blaðið kom 25. juni 
1998.

Í 2003 gav hann út bókina 
»Skjót journalistin«, saman 
við Grækarisi Magnussen. 
Fyrsta bók, sum hevur felt 
eina føroyska stjórn og ein 
føroyskan løgmann. 

Bókin snúði seg um skuld­
setingar ímóti Anfinni Kalls­
berg, sum tá var løgmaður, 
fyri óreglusemi sum bók­
haldari í einum flakavirki 

fleiri ár frammanundan. 
Bókin fekk – beinleiðis ella 
óbeinleiðis – ta avleiðing, at 
nýval varð útskrivað at vera 
20. januar í 2004.

Øssur hevur eisini roynt 
at blivið politikari – tvær 
ferðir. Men tað miseydnaðist 
báðu ferðirnar.

Fyrru ferð var, tá hann 
stillaði upp fyri Verkamann­
afylkingina til fólkatingsval­
ið í 1994. Fylkingin varð júst 
komin stormandi inn á løg­
ting við trimum umboðum, 
og tí lá væl fyri at royna eftir 
fólkatingssesssinum eisini. 

Tað gekk væl hjá Øssuri, 
hóast Verkamennafylkingin  
ikki fekk fólkatingssessin. 
Øssur fekk næstflestar at­
kvøður, 1539. Tað var bara Óli 
Breckmann, sum fekk fleiri. 
Verkamannafylkingin gjørd­
ist fjórðstørsti flokkur eftir 
Sambandsflokkin, Fólkaflok­
kin (sum vunnu fólkatings­
valið) og Javnaðarflokkin. 
Fylkingin fekk 16,2 prosent, 
nógv meira enn Tjóðveldis­
flokkurin, sum tá bara fekk 
9,4 prosent.

Tað sigst, at Øssur hevði 
í boði at gerast landsstýris­
maður eftir Óla Jacobsen, 
sum fór úr landsstýrinum í 
1995. Men Øssur tók ikki av.

Á seinasta løgtingsvali í 
2015 var onnur royndin hjá 
Øssuri at gerast politikari. 
Hesaferð stillaði hann upp 
fyri Tjóðveldi til løgtingsval­
ið. Hann fekk 75 atkvøður og 
gjørdist nummar 20 hjá Tjóð­
veldi, sum fekk 6 fólk vald.

Eftir at Øssur fór úr starvi 
í Sjónvarpinum, var hann eitt 
skifti kunningarráðgevi á 
Hagstovu Føroya. Hetta var í 
sambandi við fólkateljingina 
frá 2009 - 2014. Síðani 2014 
hevur hann starvast sum 
fríyrkistíðindamaður og 
seinastu mánaðirnar hevur 
hann parttíðarstarv í Kring­
varpinum, har hann ger 
sendingina Pressan hvønn 
fríggjamorgun, sum er um 
føroyska miðlar.

Av frítíðarítrivum hjá 
Øssuri kann nevnast, at 
honum dámar væl at fara á 
flot, og hann er íðin bridge-
spælari.

Øssur eigur trý børn, Silju, 
Røskvu og Jens Brand – og 
harafturat eigur hann eisini 
eitt abbabarn.

Bókin »Skjót journalistin« 
er einasta bók, sum hevur 

felt ein løgmann og eitt 
landsstýri í Føroyum

Sigursharrarnir í persónlig­
um atkvøðutali á fólkatings­
valinum í 1994 heilsast, Óli 
Breckmann fyri Fólkaflokkin 
og Øssur Winthereig fyri 
Verkamannafylkingina

– Ja, eg fari at stilla upp 
á næsta løgtingsvali. 

Tað váttaði Magni 
Laksáfoss, tingmaður, 
á fólkafundi í Havn 
leygardagin.

Hann fór úr Sam­
bandsflokkinum síðst 
í mars í ár, tí at hann 
føldi seg ikki longur 
heima í flokkinum. Tá 
ið Magni Laksáfoss fór 
upp í Sambandsflokkin, 
var tað tí, at flokkurin 
hevur eina stevnuskrá, 
hann kann taka undir 
við. Men eftir hansara 
tykki fylgdi flokkurin 
ikki stevnuskránni, og tí 
fór hann, sigur hann tá.

Síðani hevur hann 
verið uttanflokkating­
maður, men í summar 
segði hann við okkum í 
Miðlahúsinum, at fleiri 
flokkar hava víst áhuga 
fyri at fáa hann upp í. 

Hinvegin viðgekk 
hann samstundis, at 
tað verður ikki lætt at 
finna ein flokk við ein­
um politikki, sum er í 
samsvari við tey virði, 
hann sjálvur hevur – 
og í hesum sambandi 
kallar hann seg sjálvan 

liberalan. Síðani hevur 
tøgn valdað um hansara 
politisku framtíð, men 
á fólkafundinum í gjár 
varð hann beinleiðis 
spurdur um hann ætlaði 
at stilla upp á næsta løg­
tingsvalið. 

Og svarið var líka 
greitt sum spurning­
urin, tí Magni Laksáfoss 
svaraði stutt og greitt: 
Ja.

Hann váttaði tað enn 
eina ferð, tá ið hann 
varð spurdur eina løtu 
seinni. Hinvegin segði 
hann eisini, at tað er 
ikki greitt, hvønn flokk, 
hann fer at stilla upp 
fyri, so tað liggur enn í 
tí óvissa.

Magni vil á ting 
men veit ikki 
fyri hvønn flokk


